












tigiissusiortarnermut misilittakkat paasissutissiissutigineqar-
put. Qamanittuarmi (Baker Lake-mi) Nunavummi suliffeq-
arfimmi aallartitaq ataatsimeeqatigineqarpoq, taassumalu
taanna inuit pigisaanni uranisiortunut pilersuinermi sulias-
sat pillugit misilittakkaminik suliaminillu saqqummiivoq. 

Tamatuma kingorna Nunavummi aningaasarsiornikkut ine-
riartorneq aammalu angallanneq pillugu ministeri Monica
Ell atorfilittaalu ataatsimeeqatigineqarput nunap immikko-
ortuani aatsitassarsiornikkut suliniutit piviu-
sunngortinniarneqartut pillugit saqqummiisoqarlu-
ni. 

Tulliullugu Canadian Nuclear Safety Commission
(CNSC) angalasunit pulaarneqarpoq, tassanilu
canadap naalagaaffiata uranisiorfiit aammalu ura-
nimik suliaqartut tunisassiorfiit qanoq aalajanger-
saaffigineqartarnersut paasisassarsiortoqarpoq.
Tassani angalasut paasitinneqarput uranip avam-
mut nioqqutigineqarnerani nakkutilliineq ingerlan-
neqartarnersoq aammalu qanoq isumannaallisaa-
soqartarnersoq kiisalu nunat tamalaat atomip
nukinganik kattuffissuarmut International Atomic
Energy Agency-mut (IAEA-mut) annertuumik
nalunaarsuisoqartarnera paasissutissiissutigineqar-
poq. Canadian Nuclear Association (CNA) kingor-
na pulaarneqarpoq, taakkulu Canadami uranisior-
tut ilaatigut soqutigisaqaqatigiiffigaat. 

Tamatuma kingorna angalasut Ottawamiit
Reginamut ingerlapput Saskatchewanimi, urani-
siorfiit ingerlasut inissisimaffianni, nunap immik-
koortuani naalakkersuisut aallartitaat ataatsimee-
qatigineqarlutik. Tassani ulloq naallugu uranimik
piiaanissamik suliniutit Saskatchewanimiittut pil-
lugit tusarniaasarnerit aammalu innuttaasut akule-
rutsinneqartarnerat pillugu saqqummiisoqarpoq.
Isumasioqatigiinnermi siunissami isumaqatigiinni-
artoqarnissaanut aammalu aalajangersaasoqarnis-
saanut angalasut isumassanik amerlasuunik tuni-
neqarput sulinerminni atorsinnaasaannik.
Angalaneq naggaserneqarpoq ingerlatseqatigiiffik
namminersortoq CanNorth ataatsimeeqatigineqar-
luni, taannalu ukiorpassuarnik ilaatigut innuttaasu-
nik akulerutsitsinermut aammalu avatangiisinik
sunniutinik nakkutilliinermik suliaqartoq ataatsi-
meeqatigineqarluni. 

Angalaneq pillugu nalunaarusiaq Namminersor-
lutik Oqartussat uran pillugu nittartagaanni
www.naalakkersuisut.gl aqqutigalugu atuarneqar-
sinnaalerumaarpoq. 

Jørgen Wæver Johansen Kommune Kujallermi
borgmesteri Canadami angalaneq pillugu oqarpoq:
”Soqutigineqarpoq takullugu nunap immikkoortui-
ni naalakkersuisut innuttaasullu Canadami sulias-
sat ilungersunartut qanoq qaangerniarsimagaat.
Maannakkut takuara uranisiorneq isumannaatsu-
mik ingerlanneqarsinnaasoq aammalu ilaatigut
takullugu innuttaasut suliffissaaleqinermik eqqu-
gaasussaagaluit aatsitassarsiorfinni suliffissat peq-
qutigalugit sulilersinneqarsinnaalersimasut.

Angalanermi kommuni Kuannersuarni kiisalu aatsitassar-
siorfinni allani ukiuni aggersuni qanoq piumasaqaateqarsin-
naanerluta isumassarpassuarnik tunineqarpoq”. 

Naatsorsuutigineqarpoq Kuannersuarni piiaalerniarluni qin-
nuteqaat kingornalu kingusinnerusukkut tusarniaanerit
2016-imi ingerlanneqarumaartut. 

SavaatillitPeqatigiit Suleqatigiissut SPS
De Samvirkende Fåreholderforeninger

Savaatillit Peqatigiit Suleqatigiissut siunnersortimik/allaffimmi
pisortassamik pissarsiorput.

Atorfik Qaqortumiippoq, pingaarnertut makku 
suliarineqartarput:
SPS-ip siulersuisuisa ataatsimiineri ataatsimiitsitsinerilu 
pilersaarusiorlugit peqataafigalugillu. Suliassiisutigineqartut
assigiingitsut, aamma ESU-mut qinnuteqaatit, pisortanut 
allanullu saaffiginnissutissat suliaralugit. Tunisassiat 
akissaanik isumaqatiginninniarnerit, piareersartarneri kiisalu
tunisassiat akilerneqartarneri malinnaaffigalugit.

Savaateqarfiillu qanoq ineriartorsinnaaneri Nunalerinermut
siunnersorteqarfik peqatigalugu pilersaarusiorlugit.

Atorfinittussaq makkuninnga piginnaasaqassasoq 
naatsorsuutigineqarpoq:
• Marlunnik oqaasilik
• Niuernermik allaffimmiutullu piginnaanilik 
• Naatsorsuuserinermut paasisimasalik
• Qarasaasianik atuinermut ilisimasalik
• Namminersorsinnaasoq, peqqissaartoq, aammalu 

sukumiisumik sulisartoq 
• Tamatigoortoq suleqatigiisinnaasuseqartorlu
• Pisariaqartitsineq naapertorlugu suliassanik nutaanik 

tigusisinnaasoq

Qinnuteqartup qinnuteqaataa sumi atorfeqarsimanermik,
sumilu ilinniarsimanermik paasissutissanik imaqassaaq.

Nunalerinermi siunnersorteqarfimmi sulisut 
suleqatigilluarnissaat pingaartinneqarpoq.

Uumasuuteqarnikkut nunalerinikkullu ukiuni makkunani
annertuumik inerisaanialernerup nalaani suleqataarusukkuit
periarfissaq manna aqqutigisinnaavat.

Atorfik pillugu Savaatillit allaffiat 
paasiniaavigineqarsinnaavoq, 
tel: 641206 e-mail: sps@greennet.gl imaluunniit SPS-ip 
siulittaasua tel. 199211 e-mail: qanisartuut@greennet.gl















Naalakkersuisup Nivi Olsen-ip ataasinngornermi 15. juni
2015 tusagassiornermik ingerlataqartut assigiinngitsut ataat-
simeeqatigiinnermut tikilluaqquai, kalaallit tusagassiutaat
pillugit oqallinnissamut, aammalu tusagassiutit assigiinngit-
sut, kingullermik tusagassiuteqarneq pillugu nassuiaammik
2010-imi saqqummiussaqartoqarnerata kingorna, ineriartor-
simanerat pillugu.

Ataatsimeeqatigiinnermi ulloq naallugu ingerlanneqartumi
pingaarnertut siunertarineqarpoq tusagassiorfiit periarfissin-
nissaannik nassuiaateqarnissamut tusagassiornermik inger-
latsinermi unammilligassat pillugit, tamatumani minne-
runngitsumik qaammarsaaviginiarlugit suliniutit pilersin-
neqarsinnaasut, tusagassiuteqarnerup nukittunerusumik inis-
sisimalersinnaaneranut.  

Oqallinneq aallaaveqarpoq saqqummiussinernik apeqquti-
nillu tusagassiornermi soqutigisaqartut assigiinngitsut saqq-
ummiussaannik, tusagassiorfinni ullumikkut pissusiviusut
ukiunilu aggersuni pissusiulertussat eqqarsaatigalugit, tama-
tumani aamma atortorissaarutinut oqaatsinut aammalu ilin-
niartitaanerni unammilligassanut tunngatillugu, soorluttaaq
oqallinneq immikkut aningaasaliissutinik tulleriaarinissam-
ut tunngasumik sammiveqartoq. Tulleriiaarinissamut
tunngasumik oqallinneq ilaatigut isiginiarneqassaaq nas-
suiaasiami ukiunik tallimanik pisoqaassusilimmi tulleriia-
arisoqarsimannginneranik, tamannalu ullutsinni aningaasaq-
arnikkut unammilligassanut tunngatinneqarluni.

KNR-ip ullumikkut inissisimanerata saqqummiunneqarne-
rata saniatigut, aamma najukkani radioqarfiit TV-qarfiit
aammalu aviisit nuna tamakkerlugu saqqummersartut atu-
gaat nassuiaateqarfigineqarput. Tamatumalu saniatigut
Oqaasileriffimmiit kalaallisut oqaatsitta tusagassiutini atu-
gaanerat nassuiaateqarfigineqarpoq, soorluli aamma tusa-
gassiortut peqatigiiffianniit tusagassiortunut atugassarititaa-
sut nassuiarneqartut, aammalu
Tusagassiortunngorniarnermik ilinniarfiup pisortaata ullu-
mikkut ilinniartitaaneq sammigaa, ilinniakkallu tusagassior-
nermi inuiaqatigiinnilu ullumikkut qanoq inissisimanera
aamma sammineqartoq.

Ataatsimeeqatigiinnermi aamma tusagassiutinut naqitanut
tapiissuteqartarnermut tunngasumik apeqqut eqqartorneqar-
poq, soorluttaaq KNR pilerisaarutitaqanngitsoq oqallinner-
mi aamma sammineqartoq.

Tamatumunngalu atatillugu aamma aviisini pilerisaarutinik
atuisarnerup annertunerulersinnaaneranut apeqqut qaqin-
neqarpoq, inatsisissatut siunnersuut aqqutigalugu ingerla-
taqartunut assigiinngitsunut periarfissaalersussat eqqarsaati-
galugit.

Tusagassiutit ulluat aamma Naalakkersuisunut ilaasortamut

periarfissatsialaavoq qaninnerpaamik paasisaqarfigissallugit
tusarnaassallugillu tusagassiutini sulisut namminneq isuma-
liutersuutaat, aamma siunissami tusagassiuteqarnikkut atu-
gassarititaalertussanut atatillugu.

Naalakkersuisoq Nivi Olsen bød mandag den 15. juni 2015
diverse aktører på medieområdet velkommen til en drøftel-
se om de grønlandske medier og de forskellige mediers
udvikling siden udarbejdelse af den seneste medieredegø-
relse i 2010.

Seminaret, som blev afviklet som et heldagsseminar, havde
som overordnet målsætning at give medierne mulighed for
at redegøre for de udfordringer, som gælder for deres virk-
somhed, herunder ikke mindst belyse mulige initiativer med
henblik på at styrke mediernes situation.Drøftelserne tog
udgangspunkt i oplæg og spørgsmål fra forskellige interes-
senter vedrørende mediernes virkelighed i dag og de næste
par år, herunder i forhold til teknologiske, sproglige og
uddannelsesmæssige udfordringer, ligesom debatten særligt
omhandlede spørgsmålet om prioritering af de økonomiske
midler. Prioriteringsdrøftelserne skulle bl.a. ses på bag-
grund af de manglende angivelser af prioriteringer i den 5
år gamle redegørelse, sammenholdt med nutidens økonomi-
ske udfordringer.

Udover en præsentation af KNR’s situation i dag, blev der
ligeledes redegjort for de lokale radio- og tv-stationers og
de landsdækkende avisers vilkår. Desuden redegjorde
Sprogsekretariatet for anvendelse af det grønlandske sprog i
medierne, ligesom journalisternes fagforening beskrev jour-
nalisternes forhold, og lederen af Journalistuddannelsen
gennemgik uddannelsen, som den ser ud i dag og de vilkår,
den har i forhold til medierne og samfundet generelt.

På seminaret blev desuden spørgsmålet om mediestøtte i
forhold til skrevne medier diskuteret, ligesom lovforslaget
om et reklamefrit KNR, også indgik i debatten.

I den forbindelse blev der ligeledes spurgt til avisernes
mulighed for at udnytte de øgede muligheder på reklame-
markedet, som det pågældende lovforslag antages at medfø-
re i forhold til andre aktører.

Mediedagen var samtidig en nærkommen lejlighed for
medlemmet af Naalakkersuisut at få et førstehånds indtryk
af de udfordringer, som medierne møder i dag og lytte til
medierens egne overvejelser for så vidt angår fremtidens
medielandskab.

Kultureqarnermut Naalakkersuisoq 
tusagassiutinut ulloqartitsisoq

Naalakkersuisoq for Kultur inviterede 
til mediedag










